
				ఈ పుట అచ్చుదిద్దబడ్డది



	ఉ.	
ధాత్రి సమస్తభక్తులు కృతార్ధులు నైనమహాస్ఠలంబు యీ

క్షేత్రమహత్త్వ మేమి యని చెప్పుదు మోక్షనదీగయాకురు

క్షేత్రప్రయాగదీపఋషిసిద్ధులు పుట్టినజన్మభూమి యీ

క్షేత్రము దివ్యక్షేత్రమనఁ జాలఁ బ్రసిద్ధము నమ్మి యీ మహా

క్షేత్రము కాళహస్తి శితికంఠుఁడ సాంబశివా మహాప్రభో.

	ఉ.	
గోత్రకళత్రమిత్ర మదగోధ్వజగాత్ర శరీరదానగో

త్పాత్ర ప్రతిష్ట ప్రాణపరిపాలకసద్గుణ దేవరత్న గా

యత్రినుతాంఘ్రి భక్తులకు ఏమి ప్రధానము కేవలం శివ

స్తోత్రము జీవనౌషధము జిహ్వకు కర్మవిమోచనంబు ఈ

క్షేత్రము కాళహస్తి శశిశేఖర సాంబశివా మహాప్రభో.

	ఉ.	
హాసుర హాగజాసురుని హామిక నిల్వ ధరించలేక హా

నీసరిసాటిదేవతలు నిన్ను భజింపుచు వచ్చి మూఁతిపై

మీసము లేదు మాకు పరమేశ్వర మమ్ములఁ బ్రోవవయ్య మీ

దాసులమంచు మ్రొక్కిన ప్రతాపము చాలును మాకు శ్రీగిరీ

వాసుడ కాళహస్తి మహరుద్రుఁడ సాంబశివా మహాప్రభో.

పరమసఖుండ భక్తసుకరవ్రజనుగ్రహజాగ్రతస్థళా

ల్దొఱుకదు యింతకన్నను చతుర్దశలోకము లెంచిచూడ నీ

కరుణాకటాక్షవీక్షణము గట్టిగ నుంచుమి నమ్మినాను నీ

